
БІЛІММЕН БІРГЕ ТӘРБИЕНІ ҚОСА БЕРУДІҢ НЕГІЗГІ ЕРЕКШЕЛІКТЕРІ

Маншүк Р.

Өз заманында М.Дулатұлы: «...балаларды оқыту өз алдына бір
ғылым...Оқудағы мақсат жалғыз құрғақ білім үйрету емес,біліммен бірге
жақсы тәрбие қоса беру»-деп ақиқатын айтқан.

Қазіргі кездегі тәрбие ісін ойға алғанда,баланың жан қуаттарын өсуіне
орай, заман талабына сай, бәсекеге қабілетті ұрпақ тәрбиелеу басты мақсат
болып отыр. Бүгінгі тәрбиеге жанама көзқарас мәселесі  оны іске асырушы
оқытушыларға да жаңа талап қойып отыр, яғни ұстаздың жеке басының үлгі
өнегесі, рухани сапалық қасиеттерінің жоғары болуы, болмысы мен білім
өрісінің биіктігі, кендігі, оқушылар бойында ұлттық менталиментті
қалыптастыруда шешуші қызмет атқаратындығы белгілі. Тәрбие ісі оқушы
мен оқытушының өзара ізгілікті қарым-қатынасы нәтижесіндееркін дамуына,
тәрбие өнерін  жетік менгеруіне кең жол, мол мүмкіндіктер береді. Ең
негізгісі К.Гельвиций сөзімен айтқанда, «Тәрбие біздің жүрегімізге,ең
алдымен,жеке адамға да қоғамға да пайдалы әдеттердің ұрығын себу керек».

Ұстаз тәрбиесінің мақсаты баланы дәл өзіндей етіп шығару
емес,келешек өз заманына лайықты азамат ету. Мектептегі әрбір жас буынды
өмір жалғасы, қоғам тірегі, ұлт болашағы  деп танып,  оларға берік сенім мен
айқын көзқарасты ұялатуға тиіс.

Бұл биікке жетудің бірдің бір жол - ұлт тәрбиесі. Әрбір ұлттың бала
тәрбиесінде ескіден келе жатқан сара жолы бар.Айталық,мысырлықтар
тәрбиені-бағыныштық етсе, парсы жұрты-дене күші мен әділдік, грек
адамның жан дене құбылыстарын жетілдіру деп таниды. Сондай-ақ,неміс
халқы ұрпағы ойшыл әрі іске табанды, таза әрбір құбылысқа сергек қарасын
десе, орыс елі өмірдің адамгершілік жағын өркедетуді ерекше мақсат етеді.

 Тәрбие туралы Ж.Аймауытұлының мынадай сөзі бар: «Адам мінезінің,
ақыл-қайратының түрлі болуы, тәрбиенің әр түрлілігіне байланысты».

Сол себепті, мектеп - білім ордасы болса, ұстаз - сол мектептің жүрегі,
оқушы- болашақ тұлғасы.Осы орайда, дұрыс ұыймдастырылған оқу-тәрбие
жұмыстары жеке тұлғаның дамуына танымдық қызығушылығына, рухани
жан дүниесінің қалыптасуына жетекші ықпал етуі тиіс.


